CONGREGATIO GENERALIS LXX
19 novembris 1963

Exc.mus P. D. PericLes FeLici, arch, tit, Samosatensis, secreta-
rius generalis Ss. Concilii:

Moderabitur disceptationem de QOecumenismo in genere, in hac LXX
congregatione generali, em.mus ac rev.mus D. card. Petrus Gregorius
Agagianian,

In hac congregatione generali distribuetur fasciculus continens mo-
dos super cap. II schematis de sacra Liturgia, nempe « De Sacrosancto
Eucharistiae Mysterio ». Modi propositi super cap. IT, modi scil. qui
suffragationi subiciendi erunt, sunt tres, ut poteritis legere in fasciculo
mox distribuendo. Igitur circa unumquemque modum fiet suffragatio per
placet et non placet. Dein habebitur suffragatio circa quaesitum gene-
rale, quoad cap. IT uti patet, et quaesitum generale sic sonat: « An pla-
ceat expensio facta a commissione circa modos reliquos articulos cap. 1T
respicientes ». Omnes hae suflragationes fient crastina, prout nun-
tiatum est.

Pariter in hac congregatione distribuetur cap. V schematis decreti
de Oecumenismo, quod inscribitur « De libertate religiosa » [cf. p. 4331;
et sic totum schema de Oecumenismmo quinque capitibus comple-
tum est.

Nunc lego nomina eorum qui loqui postulaverunt de schemate Oecu-
menismi in genere: em.mi ac rev.mi DD. cardd. Aemilius Léger, arch.
Marianopolitanus in Canada; Franciscus Konig, arch. Vindobonensis in
Austria; Laureanus Rugambwa, ep. Bukobaénsis in Tanganyika; beat.mi
Albertus Gori, patt. Hierosolymitanus Latinorum; Tgnatius Petrus XVI
Batanian, patr. Ciliciae Armenorum; exc.mi DD. Gabriel Garrone, arch.
Tolosanus in Gallia; Arthurus Elchinger, ep. coad. Argentinensis in
Gallia; Ioannes McQuaid, arch. Dublinensis in Hibetnia; Carolus de
Provencheres, arch. Aquensis in Gallia; Angelus Jelmini, adm. ap. Luga-
nensis in Helvetia; Andreas Sapelak, ep. visit, ap, pro Ucrainis in Ar-
gentina; Casimirus Morcillo, arch. Caesaraugustanus in Hispania; Mau-
rittus Baudoux, arch. S. Bonifatii in Canada; Toannes Heenan, arch.
Vestmonasteriensis in Anglia; Toannes Weber, arch.-ep. Argentinensis
in Gallia; Sergius Méndez, ep. Cuernavacensis in Mexico; Robertus
Chopard-Lallier, praef. ap. Parakuensis in Dahomey; Andreas Jacq, ep.

tit. Cerasenus in Vietnam; Antonius Ferreira, ep. Portugallensis in Lusi-
tania; Bonaventura de Urlarte, vic. ap. S. Raymundi in Peruvia; Iacobus
Flores, ep. Barbastrensis in Hispania; Hermenegildus Florit, arch. Flo-
rentinus in Italia; Toannes Carolus Aramburu, arch. Tucumanensis in
Argentina; Iosephus Hoflner, ep, Monasteriensis in Germania; Ioannes
Hervds, ep. prael. Cluniensis in Hispania; Ignatius Ziadé, arch. Bery-
tensis Maronitatum; Andreas Hamvas, ep. Csanadiensis in Hungaria;
Fortunatus da Veiga, ep. coad. Belgaumensis in India; Emmanuel Pius
Ldépez, ep. Jalapensis-Veracrucensis in Mexico.

Moderator: Venerabiles Patres, antequam prosequamur discepta-
tionem de schemate in genere et cap. I de Oecumenismo, opportunum
visum est moderatoribus ut prius legantur relationes de ceteris capiti-
bus eiusdem schematis.

RELATIO

1. Circa caP. III PARAGRAPHUM PRIMAM

Exc.mi P. D. Gabrielis Bukatko,
Arch. tit. Mecisseni, coad. c.i.s. Belogradensis

[Cf. pp. 480-481].

2. Circa car. IV
Em.mi P. D. Augustini card. Bea

[Cf. pp. 481-485].

3. Circa cap. V
Exc.mi P. D. Aemilii loseph De Smedt, ep. Brugensis

[Cf. pp. 485-495].

1

Em.mus P. D. PAULUS AEMILIUS carp. LEGER
Archiepiscopus Marianopolitanus

Venerabiles Patres, carissimi Observatores, fidelissimi Auditores,

Breviter et ad iudicium quidem generale tantum bumillime os meum
ad vos patet.
Mihi primo liceat verba a Papa Paulo VI f. r,

* ultima feria V pro-

lata, citare: « Inter alios scopos, Concilium illum habet aperiendi omnem
possibilem viem ut in unica Christi Eeclesia recomponantur variae et
venerabiles communitates separatae quae nomen et gloriam Christi
ferunt ».

Utile est revocare illam generosam invitationem iam pluries, etsi
aliis modis, ab eodem Papa Paulo VI et prius a Papa Ioanne XXIII
sanctae memoriae® factam. Iam a nuntio convocationis huius Concilii,
Toannes XXIII spiritu quasi prophetico omnes christianos ad gratiam
unionis convocavit. Urgentes et maximas difficultates Papa certe non
ignorabat, attamen ausus est animum christianorum erigere ad spem
unitatis. Et de facto, numquam forsitan a multis saeculis verba Domini:
« Ut unum sint » cum tanta claritate a christianis audita sunt.

Motum illum universalem ad unitatem christianorum nos interpre-
tari non possumus ut meram genetositatem affectivam quae mox evane-
scet. Haec nova dispositio mentis revera ab Evangelio inspiratur, a Spi-
ritu Sancto procedit, nec ab ea recedere possumus.

Unde videtur quod, tantam habentes impositam nubem testium, cur-
ramus ad propositum certamen — ut aiebat apostolus — et conversa-
tionem sew motur ad alias communitates christianas nom aequivociter,
sed revera ut realitatem supernaturalem consideremus.’

Verum est nos adhuc aliquo timore affici, praesertim si aspicinzus®
mutationes practicas quas ista conversio spiritualis — ut auderem di-
cere — a nobis requirit.’ Quis hoc mirari posset? Pondus historiae su-
perare debemus. Prudentiae merae exspectationis, nunc praeferre debe-
mus prudentiam novam magis positivam, prudentiam g dialogo requisi-
tam.” Prudentia quae non ad solam tuitionem sed et ad unionem tendit,
prudentia vera est et catholica.

Schema de Qecumenismo mihi placet in hoc quod illam amplam ez
quidem, ut sincere dicam, arduam ac® prudentem viam aperire vult uni-
tati christianorum. Immo schema, et guiden: in genere uti iacet,” mihi
necessarium videtur quia pastoribus et fidelibus principia praebet quibus
in praesentibus adiunctis indigent. Munus erit episcopatus uniuscuiusque
regionis illa suis propriis necessitatibus aptare.

Nunc duas difficultates proponere vellem:

1. Generaliter assentio eis quae dicta sunt de defectu homogenei-
tatis in materia huius schematis. Oportet ut hoc schema, quod titulum
habet de Qecumenismo, de oecumenismo tantum seu de unitate chri-
stianorum tantum tractet, Ergo non inseri deberent in hoc decreto cap. ..."
« De Tudaeis », .." « De libertate religiosa ». Sane, gaudeo de hoc quod
ista schemata de Tudaeis et ™ de libertate religiosa proximis diebus in
aula disputatura sint.” Dum momentum oecumenicum borum capitum



552 ACTA CONC. VATICANI II — PERIODUS II

agnosco, puto tamen melius esse illa ut schemata per se stantia“ pro-
ponere. Doctrina enim quae in eis * proponitur valet pro omnibus reli-
gionibus, non specialiter autem pro christianis.

2. Altera mea difficultas refert ad secundam partem cap. III. Opi-
nione mea, systematica descriptio communitatum christianorum vitari
deberet in officiali decreto Concilii. Sane, probare debemus conatum
omnem ut meljus in Juce et in honore ponantur « germani veritatis vitae-
que spiritualis thesauri » (sunt ipsa verba Pontificis regnantis ) aliorum
christianorum utque fideles melius illas divitias cognoscant. Attamen,
talis exploratio difficillime fieri potest in congregatione generali Con-
cilii et praeterea, in tali materia, expositio accurata quae digna sit de-
creto conciliari magna pericula offert. Tum complexitas eventuum histo-
ricorum quibus ortae sunt dissensiones in Fcclesia, tum magna diversitas
communitatum christianorum nos invitant ut prudenter abstineamus ab
interpretando, ut ita dicam, officialiter historiam praeteritam vel etiam
hodiernum statum rerum. Habetur periculum simplificandi res quarum
expositio maiorem subtilitztem requireret periculumque aequitatem non
perfecte observandi erga alios christianos.

Praeterea, elementa illa quae in secunda parte cap. III systematice
exponuntur, iam alio modo innuuntur in art. 2 cap. I. Quod sufficere
mihi videtur dummodo ille art. 2 quibusdam additionibus augeatur et
perficiatur.

Itaque, quoad communitates christianas a saec. Xv1 separatas, pro-
pono ut systematica expositio illarum propriae conditionis in quadam
appendice transferatur utque abstineamus a discussione in congregatione
generali de illa appendice. Dixi.

In textuy scripto tradito: ' deest. 2 deest. ¥ deest. * deest.
% consideramus. ¢ exigit. ? dialogi. & sed. ? deest. 0 1v.
TetV. 2 schema. ¥ disputaturum sit. ¥ huins capitis. 15 jllud
ut schema per se stans. % eo. 7 deest.
2

Em.mus P. D. FRANCISCUS carp. KOENIG
Archiepiscopus Vindobonensis

Venerabiles Patres,

Textus schematis de Qecumenismo mihi omnino correspondere vi-
detur scopo et intentionibus Concilii Vaticani I iam a Papa Ioanne XXI1I
stabilitis et a Summo Pontifice nostro Paulo VI solemniter confirmatis.

Concilium nostrum semper et in omnibus prae oculis habere debet
omnes conatus faciendos esse, qui nobis secundum conscientiam nostram
possibiles sunt, ut unio christifidelium a Christo enixis precibus a Patre
postulata facilior reddatur,

Secundum verbum Papae Toannis XXIII unio nequit sperari, nisi
praecedat aliquod « avvicinamento », #i dixit,! omnium christianorum.,
Ad id obtinendum hoc schema mihi optime conferre videtur. Quapropter
illud ut fundamentum aptum pro disceptatione conciliari commendare
vellem.,

Ut autem intentio huius schematis clarior adhuc appareat et textus
perfici possit, quaedam puncta exponere mihi liceat.

1. Notandum est voces « oecumenicum », « oecumenismus » decursu
temporis diversas et bene distinguendas significationes habuisse et hodie
quoque habere. Ut clare eluceat, quonam sensu in nostro schemate
conceptus oecumenismi adhibeatur, illae diversitates observandae sunt
et has observationes scriptis secretario generali tradam...?

2. Laudandum est in schemate aperte affirmari hic non quemlibet
oecumenismum exponi, sed oecumenismum catholicum. Hoc quidem in
titulo generali schematis nondum exprimitur, sed in titulo cap. 1 aperte
et explicite affirmatur...’

Exponendum esse in nostro schemate oecumenismum catholicum
seu principia cecumenismi catholici, manifestum est. Nam tota cogitatio
et actio oecumenica uniuscuiusque communitatis christianae essentialiter
et necessario pendet ab Ecclesiologia sua et in specie a doctrina de uni-
tate Ecclesiae, quam Christus vult.

Certe Ecclesiologia catholica et in specie doctrina catholica de unitate
Ecclesiae a Christo desiderata non toto caelo differt a respectivis doc-
trinis ceteratum communitatum christianarum, sed in quibusdam et
quidem fundamentalibus et essentialibus cum ipsis concordat. Sunt vero
sine dubio in doctrina catholica de Ecclesia elementa, quae pro ipsa
sunt specifica et distinctiva relate ad alias communitates christianas.

Haec elementa distinctiva, quae postulant quoque oecumenismum
distinctum catholicum, certe in schemate non tacentur. Secundum opi-
nionem vero meam, ex una parte haec apertius et distinctius adhuc af-
ferri deberent in schemate, ut nullus sit locus ambiguitatis et ne aliis
christianis videamur nos imponere velle ipsis nostram conceptionem
oecumenismi et damnare conceptionem, quam ipsi secundum doctrinam
et conscientiam eorum propriam defendunt.

Ex altera parte necesse est, ut oecumenismus noster catholicus non
appareat ut systema aliquod clausum et undequaque iam perfectum et
absolutum. Invenimur nempe tantum in initio alicuius motionis, cuius

auctor et primum principium ipse Spiritus Sanctus est. Certe nemo no-
strum ante triginta annos hodiernam motionem oecumenicam exspectas-
set. Mihi persuasum est quod Christus per Spiritum Sanctum suum
etiam mediante dialogo secundum principia catholica cum non-catholicis
in caritate non ficta instituto nos in profundiorem cognitionem veri-
tatis suae ducet et novos aspectus manifestabit etiam relate ad oecume-
nismum,

Sed haec evolutio nostri cecumenismi a Spiritu Sancto exspectanda
et oratione indefessa postulanda in praesenti textu schematis nondum
satis commemorata esse videtur. ‘

3. Saepius in toto schemate, dum communitates christianorum orien-
talium seiunctorum iure meritoque Ecclesiae vocantur, coetus aliorum
christianorum seiunctorum tantum « communitates » appellantur. Mihi
guidem persuasum est secundum doctrinam catholicam distinctionem fa-
ciendam esse inter illas communitates, quae episcopis valide ordinatis
cum successione apostolica reguntur et omnia sacramenta valida possi-
dent, ex una parte, et alias communitates, quae successione apostolica
et valida ordinatione episcopali et sacerdotali non gaudent et non omnia
septem sacramenta agnoscunt.

Mihi tamen videtur solam vocem « communitates » non satis expri-
mere veritates et elementa ecclesiastica, quae etiam hae communitates
divina gratia retinent atque in doctrina et praxi sua maxime aestimant,
illis conferre indolem vere ecclesialem. Elementis illis socialibus-ecclesia-
sticis coetus inde a saec. XVI ortae constituuntur communitates christia-
nae et ecclesiales tales, ut membra eorum non tantum ix illis veritates
christianas et gratiam Christi accipiant, sed mediantibus et adiuvantibus
illis communitatibus inquantum sunt communitates elementis ecclesia-
sticis informatae. Propono ergo, ut ubicumque textus schematis hoc fert,
non dicatur tantum « communitates », sed « communitates ecclesiales ».

Dixi.

In textu scripto tradito: !deest. % Ecclesia essentialiter missionaria est,
cum ex ipso fine suo habeat missionem universalem erga totam humanitatem. Ad
mentem ipsius Sacrae Scripturae haec missio universalis Fcclesiae eo sensu oecu-
menica vocari potest, quod Ecclesia a Christo missa est ad duas illas partes, gui-
bus secundum considerationem oeconomiae salutis a Sacra Scriptura adhibitam
constituitur humanitas, ad Tudaeos scil. et gentiles. Hic sensus vocis « oecumeni-
cum » correspondet significationi antiquissimae et largissimae vocis « oikumene »,
qua in antiquitate designabatur ambitus universalis tertae habitatae.

Recentioribus temporibus vero, quando prima conamina reconciliationis chri-
stianorum separatorum in occidente facta sunt, alius sensus vocis « oecumenisti »
apparet. Usus huius novi sensus incipit saec. XvIIT et inde a saec. XIX sempet ma-

gis evolvitur et diffunditur. Verbum « oecumenicum » nunc adhibetur ad expri-
mendum desiderium unitatis inter christianos et inter ecclesias ortum ex conscien-
tia ligaminum fundamentalium existentium in familia christianorum mundi universi
non obstante statu divisionis eocrum.

Secundum modo dicta ergo missio oecumenica duplici sensy existit: ex wwa
parte scil. missio Ecclesiae continuantis missionem Christi, qua reconciliationem
in cruce peragens ex Iudaeis et Gentibus unum Populum Dei constituit; ex altera
parte missio Ecclesiae specifica reconciliationis christianorum separatorum. Se-
cunda haec missio in prima fundatur et radicatur, Munus reconciliandi Iudaeos et
Gentiles respicit totam humanitatem consideratam ut familiam separatam peccato.
Munus vero reconciliationis christianorum respicit familiam christianorum sepa-
ratam culpis specificis, quae causaze divisionum erant et sunt.

Actio reconciliatrix Fcclesiae respiciens christianos separatos pars specifica
est missionis generalis Ecclesiae, quae essentialiter est missio reconciliatoria. Actio
autem Ecclesiae non omnino eadem est, si agitur de reconciliandis non-christianis
cum Deo in Christo vel de reconciliandis christianis inter se, quamvis relationes
inter has duas actiones existant. Prima illa actio vocatur actio mrissionaria, secunda
vero, oecumenica sensu stricte,

Prae oculis ergo habendum est in schemate nostro vocem « pecumenicum »
non adhiberi sensu antiquiore largo, sed sensu hodietno stricto. 3 {de oecu-
menismi catholici principiis).

3
Em.mus P. D. LAUREANUS carp. RUGAMBWA

Episcopus Bukobaénsis

Venerabiles Patres,

Hoc schema de Oecumenismo nobis placet pro motivis iam allegatis
a pluribus oratoribus, et congratulationes Secretariatui pro unitate chri-
stianorum fovenda cum ingenti gaudio praebemus.

Sed aliqua breviter dicam desuper Oecumenismi exercitio, primo
relate ad sensus seu attitudinem ipsius cordis ex parte nosira, secundo
relate ad principium quod materiam et ambitum ipsius oecumenismi de-
finire debet.

1. Apparuit benignitas Salvatoris nostri et haec est attitudo funda-
mentalis quae semper et ubique prae oculis et in vita christianorum
elucescere debet. Sed quid connotat? Humilitatem, mentem apertam,
amorem verum, ex corde ipsius Christi defluentem, et si haec omnia
valent iam circa omnes homines quos Deus vult salvos fieri, et a fortiori
pro illis qui iam signo fidei mirabiliter notantur.

Humilitas requiritur. Nam fidei donum divinitus collatum est. Quid
habes quod non recepisti? ...! Gratias ergo agamus Deo pro suis donis,

sed humiliter et cum obsequio et reverentia omnes homines tractandi
sunt. Erga omnes praeiudicium favoris scil. bonitatis et benevolentiae
exercendum est sine confusione et sine falso irenismo. In campo missio-
nali iam norma exsistit, traditionalis quae ab origine Ecclesiae agnita est:
videte v. g. opera S. Tustini et aliorum Patrum Ecclesiae; et haec norma
est: Quidquid verum, quidquid bonum est super terram et in corde
hominum, Christi est, semen Verbi est, et possumus addere: iam in
patrimonium Ecclesiae a Christo ipso introducitur.

Deinde mens aperta quae in sinceritate operatur et expurgat fer-
mentum vetustatis et recusat imponere fratribus #ostris * onera importa-
bilia quae revera ad Ecclesiam substantialiter non pertinent et quae non-
nisi a traditionibus mere humanis et accidentalibus in decursu saeculo-
rum profluxerunt, sive propter specialem eventum localem, sive propter
phaenomenon alligatum alicui civilizationi transitorium quae promissio-
nibus aeternitatis non gaudet.

Amor denique qui flagrat corda nostra erga fratres. Caritatem habete
erga omnes, aicbat S. Paulus, maxime erga domesticos fidei. Etenim om-
nes christiani, quicamque sint, ex familia Dei sunt, qui toto corde cre-
dunt et signo salvationis procedunt. Amor est lex prima’ Sed primus
amor erit in veritate ipsa. Veritatem facientes in caritate. Certo certius
occultare non possumus nec debemus defectus vel differentias, sed ele-
menta quae uniunt magis in mentem revocare et confirmare debemus.

2. Quoad principium circa ambitum actionis oecumenicae hoc dicen-
dum est:

In missionibus, ubi quotidie separatio ut drama vivitur, sicut spe-
ciei novi peccati originalis effectus et nocumenta passi sumus. Et prop-
terea dilatato corde vidimus ortum motus oecumenici et felices exitus
conventuum qui sicut in New Delhi, Ugands,' Montreal habiti sunt, et
optamus ut nisus Consilii oecumenici Ecclesiarum et Secretariatus pro
unitate Christianorum foveantur, et usque ut ad terminum i. e. usque
ad unitatis reintegrationem petventuri sint quam primum.

Sed practice bene sermo fit de interna Feclesiae renovatione, de con-
versione cordis, de oratione unanimi, de cognitione mutua meliori, sed
addam aliquid de cooperatione cum non-catholicis ° in his omnibus quae
possibilia sunt, non solum in campo humano, sociali, technico, carita-
tivo, culturali; #am ° haec omnia et a non-christianis et pro christianis’
possumus, immo debemus vel requirere vel ipsimet impendere... Adhuc
magis exigatur ex natura rerum et exspectatione omnium christifidelium.
Hoc principium addendum sit in ipso textu constitutionis.

Revera in ipso campo religioso magis ac magis simul debemus inve-
stigare de his quae possibilia sunt circa cooperationem inter christianos,

v. g. in ...} eliminatione elementorum superstitionis etc., ut nomen Christi
non blasphemetur ... et omnia ad laudem gloriae gratiae redundent...’
Dixi. Gratias.

In textu scripto fradito: ' exclamat divus Paulus. 2 deest. ¥ lex
prima esto. * Kampala, * acatholicis, ¢ deest. ! non-christianis.
¥ editione critica authentica librorum Sacrae Scripturae, in praesentatione nuntii
Christi apud non baptizatos, in, * (Eph.).

4

Bear.mus P. D. ALBERTUS GORI
Patriarcha Hierosolymitanus Latinorum

Ewmi.mi Patres et venerabiles Fratres,

Schema de Oecumenismo nobis propositum satis mihi placet quoad
tria prima sua capita, Exprimit enim sinceram voluntatem Ecclesiae, pro-
movendi unionem omnium christianorum.

Attamen, ratio habenda est etiam optimarum animadversionum,
hucusque factarum, praesertim de necessaria omnino distinctione fa-
cienda inter Ecclesias orthodoxas et alias confessiones christianas, a
saec. XVI separatas.

Immo laudanda est extensio explicita sollicitudinis Ecclesiae catho-
licae, ad omnes non-christianos. Respondet enim evidenter praecepto
Christi praedicandi Evangelium omni creaturae.

Sed, iudicio meo, omnino omittenda est mentio expressa unius con-
fessionis non-christianae prae aliis.

1. Discriminatio illa, in Concilio Qecumenico facta, foret enim infu-
sta et iniuriosa aliis confessionibus non-christianis praetermissis.

2. Inspectis conditionibus concretis nationum, talis modus agendi
discriminativus Concilii Oecumenici, exponeret periculis evidentibus mi-
noritates christianas in variis nationibus.

Quapropter, meo humili iudicio,' in Concilio Oecumenico, vel omnes
confessiones non-christianae nominandae sunt, vel nulla. Dixi.

In textu scripto tradito: ' deest.

5

Bear.mus P. D. IGNATIUS PETRUS XVI BATANIAN
Patriarcha Ciliciae Armenorum

Em.mi Praesides ac Moderatores, venerabiles Patres conciliares,

Valde gaudemus eo quod, inter argumenta proposita examini et
disceptationi Patrum, in hoc Concilio Vaticano II, habeatur schema
de Qecumenismo.

Perpulchrae relationes, quas de illo audivimus heri, ab em.mo card.
Cicognani et ab exc.mo arch. Martin, illud luculenter commendant.

Gravissima sane obligatio incumbit Ecclesiae catholicae adlaborandi
ut oratio Christi Domini « ut sint unum » habeat suum exspectatum ef-
fectum, et finis ponatur tandem scandalo separationis christianorum.

Ideo Ecclesia invitat hierarchiam, clerum et fideles ad preces fun-
dendas et ad dialogum instituendum cum fratribus seiunctis ea intentione
ut via praeparetur ad attingendum finem quem ipsi et nos ardenter prose-
quimur, ut simus omnes unum in Christo Domino, formantes « unum
ovile sub uno Pastore »,

Haec videtur esse genuina Oecumenismi notio, qui, fuxta dicta in
schemate, « motus est et ordinata actio ad illam unitatem christianorum
fovendam, quam Iesus Christus a caelesti Patre flagrantibus postulavit
precibus ». o

Posita primaria hac ' conditione recurrendi indesinenter ad auxilium
divinum quo initium datur, uti dicitur in schemate, « Oecumenismo spi-
rituali, qui tamquam anima totius motus oecumenici revera existiman-
dus est », debemus operam navare ad faciendum quod in nobis est.

Hac de re schema opportune invitat ad interiorem Ecclesiae renova-
tionem ,.." et opportunissime Ecclesiarum orientalium peculiarem con-
siderationem prae oculis habet.

Haec omnia permeari debent caritate, ut « caritate fraternitatis invi-
cem diligentes » ..., induamus nosmetipsos « benignitatem et humili-
tatem » ...}, cuius mirabile exemplum dedit nobis Summus Pontifex
Paulus VI, gloriose regnans, qui, hanc secundam sessionem aperiens, hu-
mili rogatu a Deo veniam petiit et ab ipsis fratribus « si iniuriam a
nobis se recepisse putent ». |

Ipsa autem gratissima praesentia dilectissimorum Obsetvatorum, in
hac aula conciliari, iam luculenter probat illorum rectam comptehen-
sionem declarationis eiusdem Summi Pontificis dicentis, eadem occa-
sione: « Ad nos quod attinet, omnino parati sumus ad condonandas

injurias catholicac Ecclesiae illatas et ad relinquendum maerorem, quo
confecta est, diuturnarum dissensionum atque separationum causa ».

Dum etgo caritate procedimus, attendendum est monitum S. Pauli:
« Veritatem facientes in caritate »...”

Ideo, in dialogo oecumenico, caritas primarie debetur veritati quae
nullimode laedi, minui, mutari vel obnubilari potest. Nam, ut optime
dicit schema ...; « Fides nostra integre et lucide exponatur oportet
omnino. Nil ab oecumenismo tam alienum est quam ille falsus ireni-
smus, quo puritas doctrinae catholicae detrimentum patitur vel eius sen-
sus genuinus et certus obscuratur ».

Hoc exspectant a nobis Fratres seiuncti, idemque exspectamus ab
illis. Dialogus noster debet esse caritate plenus; unusquisque tamen debet
sincere et clare proponere doctrinam suam,

- Hac de causa, fateor quod, in uno vel alio loco schematis principia
theologiae catholicae non videntur mihi sat clare exposita.

Pag. 8, lin. 6, sermo est de « regiminis fraterna concordia » ut me-
dium ad perficiendam et manifestandam unitatem Ecclesiae. Porro haec
expressio potest intelligi de pluribus regiminibus aequalibus, quae non
necessario uniuntur sub uno Capite, sed ex simplici amore concordiae,
ex humana consensione.

Meo humili sensu clarius et verius esset dicere: « In unitate magi-
sterii et regiminis ».,

Idem dicendum est quando asseritur ...” quod fratres seiuncti illa
unitate non fruuntur, quam Iesus Christus omnibus dilargiri voluit, Pet-
pulchre Leo XIII in Litteris Encyclicis Satis cognitum dicit: « Exqui-
rendumque non sane quo pacto Beclesia una esse queat, sed quo unam
esse is voluit, qui condidit ».

Eadem observatio valet de elementis essentialibus requisitis ad uni-
tatem Ecclesiae, i. e., unitas fidei, cultus divini et regiminis, quae omnia
per Primatum iurisdictionis et charisma infallibilitatis Romani Pontifi-
cis servari possunt, integre et indefectibiliter.

~ Arguet forte quis: « Si hoc modo proceditur, dialogus oecumenicus
periculo interruptionis exponitur »,

Meo humili iudicio et propria modestissima experientia, haec diffi-
cultas non videtur respondere realitati. Etenim saepe saepius audivimus
fratres seiunctos nobis dicere: « Vos catholicos beatos; quia, in dissen-
sionibus, possidetis auctoritatem Supremam de qua potestis dicere, juxta
notum axioma, “ Roma locuta est, causa finita est ” ».

Oecumenismus dialogus est qui ostendere debet viam perveniendi
ad terminum. Sapientis autem et prudentis est, inde ab initio viae, ter-
minum prae oculis habere.

Porro, in colloquio permeato maxima caritate et aestimatione erga
fratres seiunctos, nulla est offensio si dicitur quod debemus pervenire ad
terminum, i. e., ad unionem omnium christianorum in Ecclesia Christi,
quae una tantum esse potest. Atqui, haec unica Ecclesia, cum sit societas
visibilis perfecta, divinitus fundata et tendens ad finem supernaturalem
omnium hominum assequendum, necessario ditata esse debet illo essen-
tiali elemento, quod omnis societas perfecta habeat oportet, auctoritate
scil. suprema quae modo definitivo et securo indicet media ad finem asse-
quendum, nec sinat ut ertores causa sint deviationis a fine assequendo.

Ratio hoc exigit, omnesque scientiae iuridicae hoc supponunt. Non
solum, sed in dialogo cum fratribus seiunctis, praesto sunt nobis argu-
menta apodictica, ut iam optime notavit em.mus card. Bea, quando di-
sceptabatur de vocatione ad sanctitatem, ex Novo Testamento et ex com-
muni ipsis et nobis traditione, quae in primis conciliis habetur et in
scriptis Patrum, praesertim orientalium, priorum saeculorum.

Per haec tria liceat mihi concludere:

a) Rogo ut, in dialogo oecumenico, semper prae oculis habeantur
verba prolata 2 Summo Pontifice Paulo VI, initio huius secundae ses-
sionis Concilii: « Nos, ut oportet, fidei nostrae, quam divinam esse
plane credimus, apertissime ac firmissime adhaeremus. Attamen pro certo
habemus eam minime impedimento esse, quominus ad exoptatam con-
sensionem inter nos et fratres a nobis seiunctos deveniatur; agitur enim
de veritate, quae est principium unitatis, non discriminis et separa-
tionis ».

b) Respectu habito desiderii loannis XXIII veneratae memoriae,
necnon attentis doctis rationibus allatis in relatione ab em.mo card. Bea,
loquendum est certe de materia cap. IV, sed in dalio loco. Ideo® plene
adhaereo maiori parti rationum ° quae heri propositae fuerunt circa inop-
portunitatem adiungendi cap. IV « De ludaeis » huic schemati.

¢) Salvis observationibus superius factis, meum assensum huic
schemati exprimo, iisdem verbis quibus concluditur cap. I, ubi praeser-
tim directio Oecumenismi episcopis reservatur: « Qua de causa — di-
citur — Sacra Synodus gaudet in Ecclesia catholica in dies huiusmodi
Oecumenismum augeti, eumque episcopis ubique terrarum commendat,
ut sollerter et prudenter ab ipsis dirigatur ». Dixi,

In textu scripto tradito: ' deest, ? ad conversionem cordis, ad sanctita-
tem vitae, ad fratrum mutuam cognitionem, ad instructionem oecumenicam ad
cooperationem cum fratribus seiunctis. 3 {Rom. 13, 9). 4 (Col. 3, 13).
> (Eph. 4, 15). ¢ (pag. 17, n. 10). 7 (pag. 8, lin. 37). 8 deest.
* rationibus.

6

Exc.mus P. D. GABRIEL GARRONE
Archiepiscopus Tolosanus

Venerabiles Patres,

Vellem, ..." de hoc schemate, quod quidem placet, duo* proponere:
unam alteram animadversionems’® de « locis oecumenicis » in theologia,
alteram de « caritate oecumenica » et de beneficio quod fidei nostrae
affert.

Haec mihi videntur ad firmandum spiritum oecumenicum conferre,
cui semper denuo minatur aequivocatio illa, gua plus minusve reducitur*
ad quamdam sollicitudinem non offendendi, et etiam quam clementis-
sime semper agendi cum fratribus seiunctis.

Si ad hoc reduceretur Oecumenismus indignus esset tanto proposito,
ut obscutum quoddam consilium insinuans, ut condescendentiam odio-
sam vel etiam indicens sentimentalismum. Oecumenismus fundatur in
fide, et quidem firma et inflexibili, et in spe intrepida; nec oppositiones
fugit, nec lumen timet, a Deo omnia exspectat. Quibus dictis:

1. De locis oecumenicis in theologia, sit verbum. Ad Oecumenismum
promovendum non aliqua verba tantum, sed ipsa integra revelatio invo-
canda est.

Ubicumque enim voluntas Dei in revelatione se manifestat, unitate
praegnans apparet. Tot sunt loci oecumenici in theologia, quot sunt fidei
Mysteria. Ad quos locos oportet ut conveniant omnes christiani ..." ut a
voluntate Dei, quam diligunt, virtutem accipiant ad unitatem diligendam
quam Deus diligit.

Deus utique, in admirabili actu creationis suae, cum « ex uno omne
genus hominum inhabitare fecit super universam faciem terrae » ..
Deus Filium suum unigenitum iz ferram introducens, ut omnia in ipso
recapitulentur; Deus ...” in cruce brachia extendens et in altari oblatus
ut universum mundum inter brachia comprehendat; Deus tandem « om-
nia in omnibus », quando Christus sibi omnia subiecerit.

In omnibus fons unitatis Deus et in omnibus filios reconcilians sibi
et inter se,

2. De caritate oecumenica. Caritas oecumenica, nedum sit vaga
quaedam et mollis benevolentia, est ipsa Caritas Dei quae « diffunditur
in cordibus nostris per Spiritum Sanctum qui datus est nobis » ...°, Haec
autem caritas est fidei veluti natalis et vitalis ambitus: « Qui facit veri-
tatem venit ad lucem »...”

¥

Non tantum enim ex catitate lumen fidei in nobis intensior fit sed
purior. Caritas enim diluit et solvit nonnullos defectus qui fidei in nobis
tenaciter adhaerent, tristes sequelas et reliquias ex praeteritis et miseris
controversiis,” quae veritates olim disputatas quasi « parasitantur ».
Sive adsint fidei nostrae aspectus inconscie superadditi, remanentes ex
temporibus certaminum et qui ipsi fidei nobis essentialiter " falso cre-
duntur. Sive elementa sint quae ex veritate quidem sunt, sed, dum ab
aliis separatis * fideliter custodiuntur, iam non ut plene nostra sentimus
vel nostra sentite audemus, ita ut inde thesaurus noster detrimentum
patiatur. - - ,

Caritas oecumenica in nobis opportune thesaurum istum quasi denuo
agnoscere et mirari permittit. Fovet insuper, et praeprimis, istam pau-
pertatem, fidei essentialem,” qua ab ea excluditur omnis excaecans pro-
prietatis sensus: veritatem, Deo favente, habemus, et veritati credimus,
sed haec veritas non nostra est, sed Dei, et omninn.™

Significatio igitur istius gratiae oecumenicae providentialis omnino
dicenda est. Verbum hoc non fortuito in usum nostrum venit, saecula-
ria praciudicia et parietes evertens, Tot homines in mundo iam Deum
paulatim amittunt: « Venit nox, quando nemo potest operari » ...". Et
ideo Deus, ut videtur,” sicut fit in nocte, stellas suas omnes oculis no-
stris revelat usquemodo nobis 7 quasi non exsistentes, ut pedes homi-
num sic © usque ad diem dirigat. Christum igitur ubicumque adest agno-
scamus, ut tandem ad omnes reveletur, ex ipsa communione suorum
omnium.

In textu scripto tradito: ' quadam tamen aequivocatione praeventa, ? duas
animadversiones, 3 alteram. * quae iudicium laedit secteto et argumen-
torum intelligentiam pervertit. Spiritus enim oecumenicus pluribus reducendus
videtur plus minus, % in contemplatione. 8 (Act. 17, 26). " Christus,
8 (Rom. 3, 5). * (Io. 3, 21). ® pugnis. 1 assentiales. 2 Jeest.
B consortialem. " Jeest. B (Jo. 9, 4). % deest. 7 deest.
% deest,

7

Exc.mus P. D. ARTURUS ELCHINGER

Episcopus tit. Antandrinus, coad. c.i.s. Argentinensis

Venerabiles Patres, Fratres dilecti Observatores,

Decretum hoc de Qecumenismo favor est et gratia Dei pro his nostris
temporibus. Quaecumque in decursu temporum pro unitate Fcclesiae iam
facta vel dicta sunt, et praesertim conatus persaepe ardui Oecumenismi
catholici praecursorum, in hoc decreto culmen attingere videntur...'



CONGREGATIO GENERALIS LXX 563

‘Sed tantum est momentum huius sanctae rationis Oecumenismi, quod
omnes nos ad hoc schema adhuc perficiendum adlaborare debemus.
Pro mea vice, coadiutoris scil. episcopi cuius in terris christianorum
Reformatorum qui sunt in Gallia tertia pars viget, in meditatione sche-
matis huius meam in mentem venit quod conditio vere fundamentalis
progressus et, Dei cum gratia, successus Oecumenicae causae sit sincera
et profunda reformatio morum nostrorum in Ecclesia, circa investigatio-
nem et servitium divinae Revelationis seu veritatis.

Apud Concilii secretariatum aliquas emendationes wvel additiones®
circa hoc deponam. Vobis autem, venerabiles Fratres, quatuor conside-
rationes de conditionibus proponere vellem, quibus deficientibus Oecu-
menismus, ut mihi videtur, in praesenti Ecclesia nostra Romana proficere
non valebit,

1. Usque modo, historica facta pro Ecclesiae ..’ fama minus ho-
nesta, confiteri saepe non ausi sumus. Nuwc tempus est, sicut iam dixit
Leo Papa XIII cum apetuit Vaticanum Archivium, nunc tempus est’
agnoscendi et confitendi historicam veritatem, licet sit amara.

Credimus certe omnes quod Ecclesia sit sancta, sicut credimus quod
sit una, catholica et apostolica. Sed scimus etiam quod Deus dona sua
sancta in vasis fictilibus posuit ...’ i. e. in hominibus peccatoribus. Iam
confiteri peccata nostra trecusare non debemus, muperrime® testante
Ss.mo Papa nostro Panlo.” Et hoc non tantum in genere; sed in omnibus
quaestionibus vel factis particularibus in quibus diversimode defecimus,
vel in quibus veritas divinitus revelata maiore cum fervore a fratribus
nostris seiunctis honorata fuit. Sit venia hic tria exempla dandi:

Est veritas historica certa quod in initio divisionum nostrarum, ini-
tiatores earum non primum et simpliciter contra unitatem agere volue-
runt, sed primum aliquas veritates ut fundamentales in divina Revela-
tione perceperunt; e. g.: apostolica iura Ecclesiarum, in schismatibus
saec. XI, vel etiam in Reformatione saec. xvi, dogma in primo Concilio
Apostolorum in Jerusalem definitum de Tustificatione per fidem in Domi-
num Jesum Salvatorem nostrum, vel personalis responsabilitas in adhae-
sione fidei, vel etiam pondus Sacrae Scripturae in divina dispensatione
Revelationis, vel adbuc libertas Spiritus Sancti libertatem generans filio-
rum Dei’ Quis homo in historia istorum duorum temporum versatus
dubitare vel negare auderet quod aliqui, et forsan multi christiani et
etiam pastores Ecclesiae nostrae catholicae veritates istas, quamvis cer-
tas, parvi ponderis tunc fecerunt et diversimode adversus earum testes
peccaverunt?

Iterum, est veritas historica certa quod, hoc in nostro tempore, ar-
dentiores et certe plerique virorum peritorum ez quidem efficacium’ in

Oecumenismi motu, ex Ecclesiis ab Ecclesia nostra seiunctis evenerunt,
cum e contra initiatores illius motus in Ecclesia nostra persaepe et etiam
quam frequentius odiosa obstacula invenerunt, sicut evenit, e, g., etiam
purpurato card, Mercier in suis oecumenicis conatibus cum sancto viro
anglicano Halifax.

Tterum, in investigandis et enucleandis veritatibus divinae Revela-
tionis in Secripturis Sacris contentae — quamvis incommensurabile sit
beneficium Magisterii Fcclesiae Romanae et quamvis in cius sollicitu-
dine prudentia, sapientia innixa, omnino necessaria sit —, est tamen
veritas historica certa quod fratres nostri seiuncti maiore fiducia fra-
terna in suis Ecclesiis donati sunt quam exegetae nostri catholici qui, e
contra, a fratribus vel etiam a pastoribus multum passi sunt, sicut e, g.,
eximiae memotriae Pater Lagrange in schola sua biblica hierosolymitana.

2. Usque modo, tempore controversiarum inter christianos seiunc-
tos, frequenter doctrinas quae a nobis falsae aestimabantur, reiciebamus
tamquam integriter {alsas. Nuwnc tempus esi, maiori cum reverentia, in
omni doctrina a fratre nostro sefuncto professa, veritatem etiam partia-
lem et persaepe profundam recognoscere et cum eo profiteri...”

3. Usque modo, multi catholici, etiam inter clericos et pastores, in
Ecclesia sua veritatem tenebant Revelationis modo, ut ita dicam, pas-
sivo et stativo, et quaestiones doctrinales a divisionibus nostris susci-
tatas considerare negligebant. Nunc tempus est pro omnibus, unicuique
secundum conditionem suam, veritatem divinam in fide viva profundius
semper investigare,

Certitudo enim fidei in hoc consistit quod Verbo Dei et divinae
veritati eius firmiter adhaereamus. Sed investigatio seu intelligentia illius
Verbi Dei, quamdiu in itinere sumus numquam in finem evenire potest,
firmis semper veritatibus iam definitis. Fides quaerit intellectum..."

4 et ultimo. Usque modo, praesertim his ultimis temporibus Eccle-
siae nostrae latinae, wniformitatem tam in ritibus liturgicis quam in theo-
logicis doctrinis divinam Revelationem exprimentibus, persaepe cum
unitate fidet, caritatis et christianac religionis cultus confundebantur.
Nunc tempus est, docente apostolo Paulo diversiones gratiarum esse ..."”,
libertatem filiorum Dei, tam personarum quam mentium coetuum, in Ec-
clesia Christi melius agnoscere, venerari et fovere.

In hac aula Concilii, Fratres carissimi, iam profundius persaepe ex-
perti sumus quanta diversitas, non tam linguarum (unica enim lingua la-
tina instrumentum verborum praebente!), sed opinionum, aspirationum
et votorum, profundiusque adhuc theologicarum doctrinarum sit inter
nos. Et tamen plus etiam experti sumus unitatem nostram profundam
fidei, caritatis et divini cultus.

Fratres nostri seiuncti ius stricte habent in Domino, ut in illis
etiam differentias — non in fide divinae Revelationis, sed in legitimis
theologicis doctrinis hanc fidem exprimentibus; non in communione
fraternae caritatis, sed in legitimis ecclesiasticis institutis; non in bap-
tismate et Eucharistia aliisque sacramentis fidei a Domino institutis,
sed in ritibus precibusque pietatem suam et gloriam Dei melius foven-
tibus — dico: fratres nostri seiuncti ius habent ut in illis istas diffe-
rentias © non certe ignoremus vel recusemus, sed fraterne, admiranter
et concordi zelo foveamus.

Concludo. Aiunt forsitan quidam: nonne Oecumenismus iste ad fal-
sum irenismum vel ad errorem relativismi doctrinalis ducere potest? Re-
spondeo: Oecumenismus, sic in firma fide evangelica intellectus, ad re-
lativismum quemdam verbotum et etiam personalium notionum forsan
ducere potest, sed nullo modo ad relativismum fidei in divinam Revela-
tionem et sanctam Vetitatem, quae mentium vires hominum indesinen-
ter transcendit. Dixi.

In textu scripto tradito: ' Sicut scripsit peritus aliquis Pater (P. Congar O.P.),
in setvitio veritatis aliqua sunt in Ecclesia facta seu eventus efficaciora quam
enuntiationes mere doctrinales. De hoc schemate affirmare possumus illud esse
aliquod huiusmodi factum. 2 aliquam emendationem vel additionem. * no-
strae, * deest. 5 (cf. 2 Cor. 4, 7). 5 deest. 7 in oratione sua die
29 septembris hic data, vel in receptione nostrorum fratrum Observatorum die
17 octabris. 8 E contra, ? efficaciumque. " Tn ephemeridis confe-
rentia primae Sessionis huius Concilii, aliquis professor, egregius Obsetvator, anno
praecedenti dixit (Oscar Cullmann) quod catholici saepe non vident, in aliquibus
denegationibus seu restrictionibus protestantismi, positivam consequentiam « con-
centrationis fidei in aliquas veritates vere fundamentales divinae Revelationis, sicut,
exempli gratia, personalis responsabilitas in adhaesione fidei, vel pondus Scripturae
Sacrae in divina dispensatione Revelationis; vel libertas Spiritus Sancti libettatem
generans filiorum Dei, etc. », Tempus est, in conversatione nostra cum fratribus
seiunctis, ut primum considetemus has positivas veritates christianas de quibus
et in quibus ferventer vivant, ut nos ipsi cum illis melius et profundius de eisdem
veritatibus vivamus. Tunc possibile erit, cum gratia Dei, testimonium eisdem dare
de veritatibus revelatis quas nos, in Traditione catholica, firmiter tenemus, et
quibus ipsi, nostro sensu, non adhaerent vel non satis adhaerent.

Similiter, magis reverentem, fraternam et confidentem attentionem et, si fieti
potest, collaborationem praebere debemus christianis operibus sive scientificis, sive
caritativis fratrum nostrorum disiunctorum, sicut, exempli gratia, oecumenicae col-
lectae pro pauperibus tam catholicis quam reformatis, in annua septimana pro
unitate, mense ianuarii, " Tn ista investigatione, quae a catitate procedit,
ducente magisterio apostolico a Domino Tesu pro Ecclesia sua instituto, et unius-
cuinsque prudentia recta tam praesumptionem quam pusillanimitatem renuente,
conversatio fidei cum fratribus seiunctis, tam pro nobis quam pto eis, maxime

fructuosa esse potest. Magnum est amicitiae opus simul quaerere veritatem, in
fidelitate sua propria, et in reverentia aliorum libertatis.

Fide nostra sic vivida in possessione et in investigatione divinae Revelations,
tunc tantummodo sperare poterimus, gratia Dei opitulante, in integram unitatem
fidei denuo tandem convenire. 2 (cf. 1 Cor. 12, 4-11). B deest,

Animadversiones additae:

Pag. 16, lin. 5 addatur novus paragraphus et etiam numerus:

(De libera et fideli investigatione divinae Revelationis): Divisiones praesentes
inter christifideles primum fundamentum habent in divetsas interpretationes divi-
nae Revelationis in Scripturis Sacris contentae et in sancta apostolorum traditione
transmissae. Valde ergo necesse est ut ista sancta traditio, et istae Sacrae Scripturae
divinitus inspiratae, et etiam illa divina Revelatio magis ac magis a credentibus, et
praesertim a theologis diversisque peritis sacrarum scientiarum adlaborentur et
scrutentur. Labor iste tam ad oecumenismum quam etiam ad omnium christiano-
rum semper trevirescentem profundioremque fidem in sanctissimum verbum Dei
necessarius est.

Oportet ergo ut, remotis ab Ecclesia, tam in mentibus quam in institutionibus
sive ecclesiasticis officiis, omni timore vel praematura et iniusta et odiosa suspi-
cione, theologi peritique omnes libere et confidenter et gaudiose arduum suum
laborem prosequantur ad investigandas veritates divinae Revelationis, Talis enim
Revelatio sola capax est omnes nos a divisionibus erroris liberare, sicut dixit
Dominus: « Veritas liberabit vos » (Jo. 8, 32), et adhuc: « Sanctifica eos in veri-
tate. Sermo tuus veritas est » (lo. 17, 17).

Episcopus ergo et omnes pastores Ecclesiae vehementer exhortamus ut omni
conatu suo liberum studium veritatis christianae inter theologos et peritos pro-
moveant et defendant. Necesse est certe, ad praeservandam integram fidem Eccle-
siae, ut prudentiae pastoralis normae adhibeantur circa divulgationem sive oralem
sive maturorum nondum investigationum. Attamen, etiam in usu istarum neces-
sariarum normarum, non tantum firma iustitia erga personas earumgue famam, sed
etiam fraterna caritas et dilectio sedulo et semper serventur. :

8

Exc.mus P. D. TOANNES McQUAID
Archiepiscopus Dublinensis

Ewm.mi Praesides et Moderatores, eni.mi, exc.mi Patres,

Schema de Oecumenismo in genere placet, quatenus ad sanam doctri-
nam quod attinet, multa perpulchre exprimuntur. ‘

Velim tamen, qua par est reverentia, hoc tantum adiungere,

Teste expetientia, permulti catholici, etiam exculti, hodierno tem-
pore signa quaedam ex parte acatholicorum ' benevolentiae sincerae erga
Feclesiam saepius confundunt cum animo et voluntate bene fundatis ac-
cipiendi integram Ecclesiae doctrinam. :



CONGREGATIO GENERALIS LXX 567

Nos autem episcopi, qui inter acatholicos per tot annos versati, iam
diu neoconversos, forte non libros scribendo, sed labore personali, in-
struimus, compertum habemus, acatholicos neoconversos, qui fidei catho-
licae se subiciant, in ultima analysi, nihil aliud velle, nihil aliud quaerere,
nisi doctrinam catholicam certam, terminis non nebulosis sed praecisis
propesitam, doctrinam, non a theologis mere privatis, sed a Sancta Sede
Romana, modo seteno et pastorali, propositam. Dixi.

In textu scripto tradito: ' deest.

9

Exc.mus P. D. CAROLUS DE PROVENCHERES
Archiepiscopus Aquensis in Gallia

Venerabiles Patres, carissimi Observatores et Auditores,

Schema, in genere, valde placet. Placet multiplici ratione, praesertim
scil: quia:

1. Mysterium Ecclesiae considerat tamquam communionem in fide,
regimine et vita sacramentali, et non tantum neque principaliter tam-
quam societatem ordine iuridico regulatam.

2. Problema re-unionis christianorum, a nobis et inter se seiuncto-
rum, modo positivo proponit: agnoscit enim id quod in communi nobis-
cum ab aliis tenetur — per quod inter nos et illos, necnon inter ipsos,
spiritualis communio in Christo realis, etsi incompleta, efficitur — ut
ex eo procedatur ad pleniotem communionem, spiritualem simul ac visi-
bilem, gradatim, Deo favente, attingendam in hoc triplic campo: fidei
scil., regiminis et vitae sacramentahs A
- 3. Distinctionem proponit inter coetus christianorum qui episcopatu
inde ab apostolis sine intermissione accepto fruuntur, ideoque in sensu
proprio Ecclesias locales seu particulares constituunt, et eos qui hanc
sacramentalem hierarchicam structuram ad ipsum esse Ecclesiae non
pertinere arbitrant. Inter hos et illos, etenim, magna viget differentia
quae pertinet ad naturam communionis spititualis non obstante cano-
nica separatione remanentis. Nam si incorporatio fundamentalis radica-
lisque Corpori Christi quod est Ecclesia per sacramentum baptismi effi-
citut, per sacramentum Eucharistiae, quod est sacramentum unitatis,
completur et manifestatur; quod sacramentum, deficiente episcopatu, in
pleno utique sensu, plenaque realitate, secundum fidem catholicam haberi
non potest, quamvis omni spitituali significatione fructuque privari dici
nequeat.

His gratulanti animo agnitis, aliquid tamen gravis momenti in hoc
schemate, prout iacet, desiderari videtur.

Conatus, enim, ad unitatis inter omnes rite baptizatos instauratio-
nem, quasi tres gradus amplectuntur.

Primus gradus pertinet ad dispositionem animi erga fratres ...' seiunc-
tos. Evangelicam caritatem debitumque sensum iustitiae erga eos mani-
festare debemus, omnem duritiam cordis reiciendo, affabiliter eos allo-
quendo et recipiendo, iniurias decursu tempotis mutua vice illatas, mu-
tua vice deplorando benigneque parcendo. Hic primus gradus in sche-
mate luculenter exprimitur,

Secundum gradum eloquenter exposuit exc.mus D. De Smedt, ep.
Brugensis, in hac aula, primae sessionis tempore, Hic gradus dicitur
diglogus quo conamur fratres dissentientes recte et obiective intelligere
et ab ipsis eodem modo intelligi. Quam magni momenti sit in hodierno
mundo illa attentio ad fratres ut se mutuo adiuvent ad fidei testimonium
pracbendum, Concilium per illum interventum clare percepit. Quod etiam
in schemate feliciter indicatur.

Sed omnibus patet quantum ad viam unitatis patefaciendam conferre
potest et debet removatio intima et profunda ipsius Ecclesiae nostrae
catholicae. Schema, vero, explicitarn mentionem non facit de renovatione
Ecclesiae nisi spirituali et ad mores pertinenti. Quando tractatur de
motibus biblico vel liturgico, etc. ... (r. 4),® agitur in primis de quodam
aspectu personali vel potius individualistico, sed non de aspectu sociali
totius Ecclesiae ad Mystetium Christi in se operans profundius se con-
vertentis. Haec renovatio spiritualis pars tantum est, etsi gravis mo-
menti, illius renovationis a Papa Toanne XXIII ut finis principalis Con-
cilii nostri assignatae, et hoc quidem intuitu unitatis omnium christia-
norum fovendae.

Concilium, revera, viam a Toanne XXIII apertam sequens, favente
nunc Summo Pontifice Paulo VI f. r., hoc opus profundae renovationis
Ecclesiae libenti animo aggressum est. Sufficiat hic in mentem revocare,
exempli causa, venerabiles Patres, renovationem liturgicam, in brevi pro-
mulgandam, doctrinam de laicorum statu expositam et in primis maiorem
aestimationem episcopalis collegialitatis, inde a non paucis saeculis in
quadam oblivione apud nos relictae, hon sine detrimento ipsius Ecclesiae
nostrae catholicae, nec sine admiratione sororum nostrarum Feclesiarum
orientis seiunctarum apud quas collegialitas haec in magno honore jure
habetur et inde ab apostolicis temporibus exercetur. Ad reconciliationem
cum eis futura instauratio sanae debitaeque collegialitatis localium Ec-
clesiarum, in doctrina et praxi Ecclesiae catholicac maximi momenti ma-
ximaeque utilitatis erit,

Valde optandum est, ergo, in ipso schemate de illo tertio gradu sani
oecumenismi accurate et explicite sermonem fieri; qui gradus, non solum
ad renovationem spiritualem, seu morum, ut iam dictum est, sed, ut
exemplis allatis patet, ad renovationem cultus, institutionum, quando-
que etiam ad ipsius theologicae doctrinae expositionem’ se extendit...!

Quomodo autem textus schematis emendari deberet ut nostro prae-

senti voto satis fieret, in scriptis generali secretariatui ptopono. Gratias.
Dixi.

In textu scripto tradito: ' a nobis. 2 (pag. 15, § 4, linn. 14-17). } ipsius
theologicae doctrinae. * In hoc campo explorando, quam prudenter proce-
dere conveniat omnibus nobis persuasum est, Sed de hoc etiam persuasum iri de-
bemus quod, infra istum gradum, ocecumenismus non datur xisi incompletus
ideoque inefficax.

Animadversiones additae:

Ad cap. I, n. 3, pag. 9, lin. 21, post verbum « reddant » addatur: « Ecclesia
catholica incessanter intendere debet ad veritatem revelatam magis ac magis exacte
et profunde percipiendam, exprimendam necnon in usum vertendam; ita ut, si
quae, decursu temporis sub influxu rerum adiunctarum, sive in moribus sive in
ecclesiasticis institutis, sive etiam in doctrina proponenda minus accurate ser-
vata fuerint, opportuno tempore recte debiteque instaurentur »,

Ad cap. TI, pag. 15, par. 4 ita compleri debet ut non tantum de spirituali
renovatione tractet.

Moderator: Proxima congregatio generalis: crastina die, hora nona.

Em.mus P. D. Eucentus card. Tisserant: Reponatur Sacrosanc-
tum Evangelium,



